
1

Mhla Uthatha Isimo Sokungafi

2

UMariya wayekhathele.  Wayekade  ematasatasa.!
Impilo yakhe yayifana nesishingishane ngendlela 
ayesebenza ngayo.  Ngobunye ubusuku eshayela imoto 
eya ekhaya evela esitolo, washiya umgwaqo omkhulu 
wathatha omncane owawuholela ekhaya lakhe.

3

Kusenjalo, imvula yezinkanyezi yakhanyisa 
isibhakabhaka.!
Izinkanyezi ezitshuzayo zadweba isibhakabhaka 
kwakhanya bha!

4

Njengomuntu ongakwejwayele ukudlala 
kwezinkanyezi ngalendlela, wagijimisa imoto 
ngokwesaba esejahe ekhaya.!
Umcabango owamfikela owokuthi:  Umhlaba 
uyabhubha!  UKristu uyeza!  Engikufunayo-nje ukuba 
seduze nendodana yami ekhaya.

5

Wake wazibuza ukuthi ngabe umhlaba uyobhubha 
ngelinye ilanga na?  Uma kunjalo, mhlawumbe uke 
umangale ukuthi uyobhubha kanjani.  Ngabe 
izinkanyezi ezinkulu ziyowela emhlabeni kube 
yisiphelo leso na?

6

(Video: 8 sec) Abanye abantu bacabanga ukuthi 
umhlaba uyobhujiswa impi yenuzi - abantu 
bayoqedana, baqede nayo yonke enye into ephilayo 
emhlabeni.

7

Abanye bathi ukwanda kwabantu emhlabeni 
kuyobanga indlala engakaze ibonwe, kufiwe 
ubuthaphu-thaphu.

8

Kanti abanye bakhathazeke ngokuthi ngelinye ilanga 
mhlawumbe idwala elikhulu eliyovela emkhathini 
liyowela emhlabeni, kube yisiphelo.

9

(Video: 8 sec) Kodwa bewazi-nje ukuthi kwakudala, 
iBhayibheli laprofetha ngendlela umhlaba oyophela 
ngayo?!
Zihlobo, okumnandi ukuthi abantu abazuqedwa yimpi 
noma indlala noma ukushayisana kokusemkhathini.

10

Kunalokho, iBhayibheli lithi umhlaba uyobhubha 
ngokubuya kukaJesu kokunqoba kulomhlaba !!
Uyobuyela kulomhlaba awushiya eminyakeni cishe 
engu 2 000 eyedlule, futhi uyobuya ezoqeda isikhathi 
njengoba sisazi namuhla, angenise ingunaphakade.

11

Kuyathathekisa ukuzwa ukuthi abantu bacabanga 
ukuthi kuyokwenzekani mhla ebuyayo uJesu.

12

Yebo zihlobo, iNkosi uJesu iyeza masinyane, futhi 
akungatshazwa ukuthi izinkinga zalomhlaba 
zingaphezu kokuhlakanipha kwabantu - ukuthi uKristu 
kuphela noYise abakwazi ukuqondisa lezinkinga 
ezingaka zalomhlaba!!
Yeka leso sibusiso mhla ibuyayo iNkosi!

13

Ngesikhathi umpostoli uPawulu eboshiwe ejele 
elimnyama neliswakeme lase Mammertine, elindele 
ukunqunywa ikhanda, wabhala ukuthi

14

Thithu 2:13!
Sibheke ithemba elibusisiweyo nokuvela 
kwenkazimulo kaNkulunkulu omkhulu noMsindisi 
wethu uJesu Kristu.!
Thithu 2:13.!
UPawulu wabhalela uThithu lencwadi ekhuthazayo 
“indodana yakhe ngempela ngokokukholwa” 
ukumkhumbuza “ngokuza okukhazimulayo” kweNkosi 
yethu.

15

Uma uthola ukuthi ngezinye izikhathi impilo yakho 
inamathunzi amnyama ezinto eziqeda ithemba, 
phakamisa amehlo, ukhumbule “lelothemba 
elibusisekile” - ukubuya kukaKristu kulomhlaba - leso 
sehlakalo siyolungisa zonke izinto!

16

Okuyisona sehlakalo okukhulunywa ngaso kunazo 
zonke eTestamenteni eliSha, ukubuya kwesibili 
kukaKristu.!
Cishe indimana eyodwa kuzo zonke ezingu 25 
inokuthile ekushoyo ngalesi sehlakalo.!
UKristu wachitha isikhathi esiningi ekhuluma ngalesi 
sihloko ukwedlula zonke ezinye izihloko eTestamenteni 
eliSha.!
Kunezindimana ezimbili eTestamenteni eliSha 
okufanele wonke umuntu okholwa yiBhayibheli azazi.

17

Johane 3:16:!
Esingathi iyona eyaziwa kakhulu ngu Johane 3:16:!
Ngokuba uNkulunkulu walithanda izwe kangaka, waze 
wanikela ngeNdodana yaKhe ezelwe yodwa

18

ukuba yilowo nalowo okholwa yiyo angabhubhi, 
kodwa abe nokuphila okuphakade.!
Eyesibili yisithembiso esihle uJesu asenza masinyane 
ngaphambi kokubethelwa nokwenyuka kwaKhe: 

19

Johane 14:1 - 3!
Inhliziyo yenu mayingakhathazeki.  Kholwani 
nguNkulunkulu, nikholwe nayimi.

20

Ekhaya likaBaba kukhona izindlu eziningi;  uma 
bekungenjalo, bengiyakunitshela ukuthi ngiya 
ukunilungisela indawo.

21

Nanxa ngiya nginilungisela indawo, ngobuye ngize

22

nginibuyisele kimi ukuba lapho ngikhona nibe khona 
nani.!
Johane 14:1 - 3.

23

Emakhulwini eminyaka, uma kukhona ukujabha 
nesimo esilukhuni, noma abalandeli bakaKristu 
besatshiswa ngokufa  

24

lenkanyezi yethemba - isethembiso sokubuya kwaKhe - 
sibalethele isibindi namandla okubekezela.  Abalandeli 
bakaJesu basoloku bebheke ukugcwaliseka kwalesi 
sethembiso.

25

Esefike esiphelweni sokuphila kwakhe uPawulu, 
ukunqunywa kwekhanda lakhe sekuseduze, 
wakhuluma lamazwi okunqoba:!
Ngikulwile ukulwa okuhle, ngiqedile ibanga, ngigcinile 
ukukholwa.

26

Sengibekelwe umqhele wokulunga eyakungipha wona 
ngalolosuku iNkosi, 

27

uMahluleli olungileyo, kungeyimi ngedwa, kepha 
bonke abathandile ukubonakala kwayo.!
2 Timothewu 4:7, 8

28

UPawulu waba nakho ukubhekana ngesibindi 
nenkemba yalowo owayezomnquma ikhanda 
ngalolosuku ngoba wayesikholwa isithembiso 
sokubuya kukaKristu!

29

Yebo, uJesu UYABUYA!!
Sihlobo, isithembiso sikaJesu kubafundi baKhe esethu 
nathi.!
UJesu uyabuya!

30

Uma abafundi bembuza ukuthi kuyoba yini 
isibonakaliso sokubuya kwaKhe nokubhubha 
komhlaba, uJesu wabachazela ngokujulile izigameko 
ezaziyokwenzeka ngaphambi kokubuya kwaKhe.

31

Ake sifunde:!
UJesu wathi: ..Qaphelani ningadukiswa muntu.

32

Ngokuba kuyakuza abaningi ngegama lami, bathi:  
mina nginguKristu, badukise abaningi.!
Mathewu 24:4, 5.!
Endimaneni ka 24, uJesu uyenaba ngaloludaba.

33

Mathewu 24:24!
Ngokuba kuyakuvela okristu bamanga nabaprofethi 
bamanga, baveze izibonakaliso ezinkulu nezimangaliso, 
ukuze kudukiswe

34

nabakhethiweyo, uma kungenzeka.

35

Uma singakwazi ukubona umahluko - ukubona 
ongesiye oweqiniso - singazihlanganisa nomprofethi 
wamanga, sicabanga ukuthi uKristu!!
UJesu wasexwayisa ngokuthi kungenzeka!  Futhi 
wayengakhulumi-nje ngezinkohliso ezimbalwa 
ezingasho lutho.

36

Ngokusobala wayekhuluma ngabazolingisa Yena 
ngendlela ecishe ifane neyaKhe, eyenziwe ngobuqili 
obuyocishe bulahlekise izwe lonke!

37

Ngeke sidukiswe mayelana nokubuya kukaKristu 
kwangempela!!
Akekho ongakwenza lokho.  Kodwa singase 
siphazamiseke ngabokristu-mbumbulu, sidideke 
ngaphambi kokufika kukaKristu!     !
Ake ukucabangisise lokhu.    

38

USathane uzosebenzisa okristu bamanga nabaprofethi 
bamanga ukuzama ukudida abantu mayelana nokuza 
kwesibili kukaJesu.

39

2 Korinte 11:13, 14!
Ngokuba abanjalo bangabaphostoli bamanga, 
izisebenzi ezikhohlisayo, beziguqula abaphostoli 
bakaKristu.

40

Akumangalisi, ngokuba uSathane uqobo uziguqula 
ingelosi yokukhanya.!
2 KwabaseKorinte 11:13, 14.!
USathane uyoziguqula ingelosi yokukhanya, alingise 
ukuza kwesibili kukaJesu.

41

(Video: 13 sec) Izikhathi ngezikhathi kuke kuqhamuke 
umuntu ozishaya saKristu.!
Laba bantu bangabonakala begqoke izingubo nalezo 
okucatshangwa ukuthi zazigqokwa uKristu.!
Bakhulume ngezwi elimnandi, lobumnene.!
Bacaphune kakhulu eBhayibhelini. !
Babonakale bengabahlakaniphe kakhulu.!
Abanye babo badonsela kubona izixuku ezinkulu 
ezicabanga ukuthi usefikile emhlabeni uKristu.!
Kodwa akukabi uKristu.!
Lokho singakusho ngokuqiniseka.  Ngani na?!
Umkhohlisi angabonakala ngendlela olindele ukuthi 
uJesu wayenjalo.!
Angakhuluma njengoba ulindele ukuthi uJesu 
wayekhuluma kanjalo.

42

Angaphilisa izixuku enze izibonakaliso ezimangalisayo, 
nawe uze ufikelwe ukungabaza okushiwo 
yiBhayibheli.!
Kodwa asingethembi imizwa yethu - esikuzwayo noma 
esikubonayo!

43

Inye kuphela indlela ephephile yokwazi ukuthi umuntu 
ungoweqiniso noma owamanga.  YiBhayibheli lelo.

44

Ake sibheke ezinye zalezibonakaliso eziyotholakala 
kuphela ekubuyeni kukaKristu ukuze singakhohliswa!

45

Ukubuya kukaKristu kuyokuba yinto ebonwayo

46

Mathewu 24:27!
Ngokuba njengonyazi luphuma empumalanga, 
lubonakale kuze kube sentshonalanga, kuyakubanjalo 
ukufika kweNkodana yomuntu.!
Mathewu 24:27.!
Empeleni ku Sambulo 1:7, kuthiwa:

47

ISambulo 1:7!
Bhekani, uyeza namafu, namehlo onke ayakumbona...

48

Okristu-mbumbulu bangavela lapha nalaphaya, kodwa 
akekho noyedwa ongaqhamuka emafwini ukuze 
abonwe amehlo onke.

49

Esewuqedile umsebenzi waKhe emhlabeni, uJesu 
wayeselungele ukwenyukela ezulwini.

50

Wathatha abalandeli baKhe ababesondelene naYe baya 
entabeni yeMinqumo.  Esebayalile, wavalelisa, 
wakhushulelwa ezulwini.

51

Ake sizwe ukuthi lithini iBhayibheli ngalesi sehlakalo.

52

Izenzo 1:9 - 11!
Kwathi eseshilo lokho, wakhushulwa bebuka;  ifu 
lamsusa emehlweni abo.

53

Bathi besagqolozela ezulwini emuka, bheka, amadoda 
amabili ayemi kubo, embethe izingubo ezimhlophe,

54

athi:  Madoda aseGalile, nimeleni nibheka ezulwini na?

55

UJesu lo, osuswe kini enyuselwe ezulwini, uyakuza 
kanjalo, njengalokho nimbonile eya ezulwini.!
Izenzo 1:9 - 11.

56

Izingelosi ezimbili zivela kuNkulunkulu zeza 
ukuzoqinisekisa abafundi ukuthi isithembiso 
esasinikezwe nguJesu siyogcwaliseka.!
UJesu wayevele wabatshela lokho ababeyokubona:

57

Luka 21:27.!
Khona bayakuyibona iNdodana yomuntu iza efwini, 
inamandla nenkazimulo enkulu.  Luka 21:27.

58

Ngeke kudingeke utshelwe omunye umuntu mhla 
ebuyayo uJesu.  !
Uyombona eza ngamafu.  Kodwa kukhona nezinye 
izibonakaliso uSathane angekwazi ukuzilingisa.!
UKristu ngeke avele aqhamuke endaweni ethile 
eyihlane noma aphume emkhunjini wasemkhathini.

59

UJesu Uyobe Engabuyi Yedwa - Kuyobe 
Kuyindumezulu Yenkazimulo!

60

Mathewu 25:31.!
UJesu wathi:  Kepha nxa iNdodana yomuntu iza 
ngenkazimulo yayo nezingelosi zonke ezingcwele 
kanye nayo, khona izakuhlala esihlalweni sayo 
senkazimulo.!
Mathewu 25:31.

61

Kungani uJesu ezokuza nezingelosi na?  Uyasinika 
impendulo.!
Iyakuthuma izingelosi zayo ngokukhala okukhulu 
kwecilongo,

62

ziqoqe abakhethiweyo bayo emimoyeni yomine, 
kusukela emkhawulweni omunye wezulu kuze kube 
komunye.!
Mathewu 24:31.

63

Yebo, uJesu uyobe ephelezelwa yizo zonke izingelosi 
ezingcwele - zigcwalise isibhakabhaka ngenkazimulo 
engenakuchazwa.!
Uyabona-ke manje ukuthi labantu abazishaya saKristu 
abasiye!!
Bangaba nobunzima bezama ukulingisela ukubuya 
kukaKristu.!
Akakho noyedwa ongakwenza lokho!!
Zisekhona ezinye izigameko ezihambisana nokubuya 
kukaJesu.

64

Kuyokuba Ukuza Okuzwakalayo - Abalungileyo 
Abafile Bayovuswa 

65

1 Thesalonika 4:16!
Ngokuba iNkosi uqobo iyakwehla ezulwini ngezwi 
lenhlokomo, ngephimbo lengelosi enkulu 

66

nangecilongo likaNkulunkulu, nabafileyo kuKristu 
bayakuvuka kuqala.!
1 KwabaseThesalonika 4:16.

67

Uyabonake, ukubuya kukaKristu akuzugcina 
ngokubonakala, kodwa kuyozwakala futhi - kuzwiwe 
umuntu wonke.!
Liyobe linamandla kangako izwi likaNkulunkulu 
kanye nokukhala kwecilongo kangangoba abafele 
kuKristu bayovuswa, baphume emangcwabeni abo.

68

Ungayicabanga leyonjabulo lapho sekuvuleka 
amangcwaba imindeni seyiphinda ihlangana?

69

Uyabona ukuthi ngeke aze akwazi uSathane 
ukulingisela ukubuya kukaKristu?

70

Kusekhona ezinye izindaba ezimnandi!!
Qaphela ukuthi kwenzekani kwabalungile abaphilayo 
ekufikeni kukaKristu:

71

1 Thesalonika 4:17!
Khona thina, esisekhona sisasele siyakuhlwithwa kanye 
nabo emafwini, sihlangabeze iNkosi emoyeni;

72

Kanjalo-ke siyakuba nayo iNkosi njalo.!
1 KwabaseThesalonika 4:17.

73

(Video: 4 sec) Abalandeli bakaJesu abathembekile 
bahlangana nabavuswe ekufeni ukuhlangabeza iNkosi 
emoyeni.!
Yeka lokho kuhlangana kwemindeni eminingi 
ngenjabulo.

74

UPawulu usitshela kabanzi ngokuyokwenzeka mhla 
ebuya uJesu:

75

1 Korinte 15:51 - 53!
Bhekani, ngiyanitshela imfihlakalo...siyakuguqulwa 
sonke, 

76

ngesikhashanyana, ngokuphazima kweso, ngecilongo 
lokugcina;  ngokuba icilongo liyakukhala,

77

abafileyo bavuswe bengenakubola, thina siguqulwe.

78

Ngokuba lokhu okubolayo kumelwe ukwembatha 
ukungaboli, nalokhu okufayo kumelwe ukwembatha 
ukungafi.!
1 KwabaseKorinte 15:51 - 53.

79

UNkulunkulu uyonika wonke umlandeli kaJesu isipho 
saKhe sothando - ukuphila kwaphakade.!
Zonke ezinye izipho azisho lutho ngaphandle 
kwalesisipho sokungafi.

80

Kusekhona nokunye uNkulunkulu ayokupha abantu 
baKhe:!
...Silindela khona ukuba kuvele uMsindisi:

81

Oyakuguqula isimo somzimba wethu wokuthotshiswa, 
ufane nomzimba waKhe wenkazimulo... KwabaseFilipi 
3:20, 21.!
Umzimba ofana nokaKristu.!
Ziyophela izinhlungu namahlaba - nokugula.!
Zamnandi lezondaba!

82

Kukhona esinye isigaba sabantu.  Ukubuya kweNkosi 
ngeke kube izindaba ezimnandi kubona.  Lalela ukuthi 
iBhayibheli lizichaza kanjani izigameko zokugcina 
ezinyakazisa umhlaba.

83

ISambulo 6:14 - 17!
Nezulu lagoqwa njengomqulu wencwadi usongwa;

84

nezintaba zonke neziqhingi zasuswa ezindaweni zazo.

85

Namakhosi omhlaba nezikhulu, nezinduna, 
nabacebileyo...nabanamandla...

86

bacasha emihumeni nasemaweni ezintaba;

87

Base bethi ezintabeni nasemaweni:  Welani phezu 
kwethu, nisisithe ebusweni balowo ohlezi esihlalweni 
sobukhosi...

Ngokuba usuku olukhulu lolaka lwabo selufikile;  
ngubani-ke onamandla okuma na?!
Isambulo 6:14 -17.

89

ISambulo 16:18!
Kwase kuba khona imibani, namazwi, nokuduma, 
kwaba khona nokuzamazama okukhulu komhlaba,

90

okungazange kube khona okunjalo, selokhu 
kwabakhona abantu emhlabeni.  Isambulo 16:18.

91

Lokhu kuzamazama komhlaba kuyodiliza amadolobha 
asemhlabeni.!
Akakho ongeke angakuzwa ukuzamazama okunjalo 
ukuyoba yibika lombuso ozayo kaKristu!

92

UJesu wanika isexwayiso ngokuthi ukubuya kwaKhe 
kuyokwenzeka lapho abantu bengacabangi ukuthi 
sekungenzeka.!
Waphinda wathi abantu bayobe bedlala ngezimpilo 
zabo ekungcebelekeni bobuwula.

93

Mathewu 24:30!
KuMathewu 24:30, sitshelwa ukuthi mhla ebuya uJesu, 
izizwe zomhlaba ziyokhala.

94

Yikho lokhu uJesu athi kuyokwenzeka kulabo 
abangalulungele lolosuku!!
Balahlekile - nabo bayakwazi lokho!!
Yinto ebuhlungu leyo, kanti bekungadingekile kube 
njalo.!
Sihlobo, lolosuku luyeza ngempela!!
Ngeke kube njengephupho ophinde uphaphame 
kulona!

95

Ayikho into emhlabeni ebaluleke 
njengokuzilungiselela ukuhlangana noJesu mhla 
ebuya.!
Lezizinto zasemhlabeni esizibona ziyigugu kangaka, 
ziyedlula!!
Ukuzamazama okukodwa-nje komhlaba, azisekho!

96

Luka 21:36!
Ngalokho lindani ngesikhathi sonke, nikhuleke ukuba 
nibe namandla okuphepha kukho konke lokhu 
okuyakwenzeka,

97

nawokuma phambi kweNdodana yomuntu.!
Luka 21:36

98

Ake sibukeze masinyane esikufunde  eBhayibhelini:

99

- Abaprofethi bamanga nawokristu bamanga bayozama 
ukulahlekisa wonke umuntu.

100

- USathane uyozama ukuzenza ingelosi yokukhanya.

101

- Ukuza kwesibili ngeke kube  yimfihlo.

102

- Amehlo onke ayakumbona uJesu efika.

103

- Zonke izingelosi ezingcwele ziyokuza noJesu.

104

- Uyofika ngokukhala kwecilongo.

105

- Uyokuza ngephimbo lengelosi enkulu.

106

- Abalungileyo abafile bayovuswa.

107

- Abasindisiwe abaphilayo bayohlwithelwa phezulu 
bengazange bakuzwe ukufa.

108

- Bonke abasindisiwe bayonikwa ukungafi.

109

- Bonke abangamesabi uNkulunkulu bayokhala uma 
bebona uJesu.

110

- Ukuzamazama okukhulu komhlaba kuyobhubhisa 
umhlaba.

111

- Bonke abalahliwe bayokufa.

112

Akakho ongachaza ngisho inxenye encane yobuhle 
nenkazimulo yobukhosi bokubuya kukaKristu.  
Nengqondo yomuntu ayikwazi nokwenza izithombe 
zaleso sehlakalo.!
Kodwa sithanda ukunitshela okuncane-nje 
ngalobobuhle ngokwemizamo yababhali nabadwebi 
ukuchaza ukubuya kukaJesu - ukuthi kuyokuba njani - 
ngendlela izingqondo zabo zikucabanga ngakho 
njengoba bethola eBhayibhelini.

113

Ngesikhathi lapho kungalindele muntu, uJesu uyobuya!  
Izwi likaNkulunkulu, liyozwakala emhlabeni wonke 
njengekuduma kwezulu, limemezela usuku nehora 
lokubuya kweNdodana yaKhe.

114

Amazulu ayagoqwa njengomqulu, umhlaba 
uyozamazama phambi kwaKhe, zonke izintaba 
neziqhingi ziyosuswa ezindaweni zazo.

115

Kusenjalo, kuyobonakala empumalanga, ifu elincane 
elimnyama, elingangesigamu sesandla somuntu.

116

Uma lelofu lilokhu lisondela emhlabeni, liyokhazimula 
lize libe likhulu, kube khona uthingo phezu kwalo.  
Abantwana bakaNkulunkulu bethule, bayaligqolozela.  
lnto engenakuchazwa!

117

Isibhakabhaka sigcwaliswe ukukhazimula 
kwezinkulungwane ngezinkulungwane, 
nezinkulungwane zezinkulungwane zezingelosi 
eziphahle uJesu esihlalweni saKhe!

118

Ubuhle bayo yonke lento bagcwalisa amazulu; kwathi 
lapho iNkosi isondela emhlabeni “amehlo onke” 
ayibona!!
Akusekho umqhele wameva ekhanda laKhe elingcwele, 
kodwa sekukhona umqhele wenkazimulo.  Engutsheni 
yaKhe nasethangeni kubhalwe igama elithi:  iNkosi 
yamakhosi noMbusi wababusi.

119

Namakhosi omhlaba, nezikhulu, nabacebileyo, 
nabaphathi, nabanamandla, nezigqila, nabakhululekile, 
bakhala emaweni nasezintabeni ukuba ziwele phezu 
kwabo zibafihle ebusweni beWundlu.

120

Labo ababehlupha, bebulala abantwana 
bakaNkulunkulu, nalabo ababehlekisa ngoKristu futhi 
bephika ukuthi uyiNdodana kaNkulunkulu, 
abamemeza bathi: ‘Mbethele! Mbethele!’ sebevusiwe 
ukuze beme phambi kukaJesu.!
Izinhliziyo zabo ziyaphisheka, amadolo eshayana, 
bakhala kabuhlungu bathi:

121

UYINDODANA KANKULUNKULU! UNGUMESIYA 
WEQINISO!

122

Manje sebembona kuyo yonke inkazimulo yaKhe, kanti 
basazombona ehlezi ngakwesokunene samandla.

123

Labo ababephika ukuthi uyiNdodana kaNkulunkulu, 
sebephelelwe amazwi.!
Nango uHerodi oziqhenyayo, owahlekisa ngokuthi 
uJesu uyiNkosi waze wayala amasosha akhe ukuthi 
amethwese umqhele wokumbhinqa.

124

Bakhona lapho labo bantu ababembhinqa 
bemembathisa ingubo ebubende ngezandla 
ezikhohlakele, bamethwesa umqhele wameva ekhanda, 
kwathi esandleni saKhe bamnika udondolo 
lokumbhinqa njengenkosi, bakhothama kuYe 
bemdelela.

125

Labo bantu abamshaya, bamfela ngamathe oyiNkosi 
yokuPhila, manje sebebalekela amehlo aKhe abukhali, 
nenkazimulo yaKhe enkulu.

126

Labo abanqonqothela izipikili ezandleni nasezinyaweni 
zaKhe, isosha elamgwaza ohlangothini, babona lezo 
zibazi, bashaywe uvalo nokuzisola.!
Ngendlela ekhanye bha, abapristi nababusi 
bakhumbula izigigaba zaseKalvari.  Ngokwethuka, 
bayakhumbula indlela ababegenquzisa ngayo 
amakhanda abo beqhutshwa uSathane bethi:  Wasindisa 
abanye;  Yena angezisindise.

127

Uma eyiNkosi kaIsrayeli, makehle manje 
esiphambanweni, yikhona sizokholwa.  Wathembela 
kuNkulunkulu;  makamkhulule-ke uma emthanda.

128

Labo ababezimisele ukubulala uKristu kanye nabantu 
baKhe abathembekile, manje sebebona inkazimulo 
ephezu kwabo.  Besethukile njalo, bezwa amazwi 
abangcwele ememeza ngenjabulo bethi:

129

Isaya 25:9!
...Bheka, lo unguNkulunkulu wethu;  simhlalele, 
uyakusisindisa...

130

(Video: 11 sec) Phakathi kwalokho kuntengantenga 
komhlaba, ukubanika, nokuduma kwezulu, kuzwakala 
izwi leNdodana kaNkulunkulu libiza abasindisiwe 
abaleleyo.!
Ibuka amangcwaba abasindisiwe, iphakamise isandla, 
imemeze ithi:  Vukani, vukani, vukani, nina enilele 
othulini lomhlaba! 

131

Kuwo wonke umhlaba abafileyo bazolizwa izwi laKhe, 
labo abalizwayo bayophila.  Umhlaba wonke uyogcwala 
izigi zalabobantu abavela kuzo zonke izizwe, imindeni, 
nezilimi.

132

Baphuma ejele eliyingcwaba bembethe inkazimulo 
yokungafi bememeza bethi:  We! kufa, luphi udonsi 
lwakho?  We! ngcwaba, kuphi ukunqoba kwakho?!
Abasindisiwe kwabaphilayo nalabo abavusiwe 
bahlanganisa amazwi abo ngenhlokomo yenjabulo 
nokunqoba.  Konke ukugula kusale engcwabeni.!
Lwaze lwaluhle usindiso!  Kade kwakukhulunywa 
ngalo, kade lwalulangazelelwe kodwa lungaqondisiswa 
kahle.

133

Abasindisiwe kwabaphilayo bayaguqulwa 
‘ngesikhashanyana, ngokuphazima kweso.’  
Bembathiswa inkazimulo;  baphiwa ukuba bangabe 
besafa bese behlangana nalabo abavuswe 
emangcwabeni bahlangabeze iNkosi emoyeni.

134

Izingelosi ziqoqa abakhethiweyo baKhe kuyo yonke 
imimoya yomhlaba, kusukela ngapha kuye ngapha 
emazulwini.  Abantwana abancane bathwalwa 
yizingelosi ezingcwele zibayise ezingalweni zabazali 
babo.

135

Izihlobo okukade zahlukaniswa ukufa, ziyahlangana 
futhi, zingasoze ziphinde zahlukane, lapho ziyocula 
amaculo enjabulo zenyuke kanye-kanye ukuya emzini 
kaNkulunkulu.

136

Uma benyukela ezulwini, isixuku sezingelosi sithi:  
‘Uyingcwele, uyingcwele, uyingcwele, Nkosi 
Somandla.’  Abasindesiwe baphendule bathi:  
‘Haleluya’ beyongena  eMzini oNgcwele. 

137

Ngaphambi kokuba bangene eMzini oNgcwele, 
uMsindisi unika abalandeli baKhe izimpawu 
zokunqoba, abagcobe njengabantu basebukhosini.!
Zonke lezo zixuku ezisindisiwe ezingenakubalwa 
zigxilise amehlo azo kuYena, amehlo onke abona 
inkazimulo yaKhe Yena owayephatheke kabi 
ukwedlula noma yimuphi umuntu, nokubukeka 
kwaKhe sekonakele ngaphezu kokwabantu.

138

Emakhanda abanqobi, uJesu ubeka imiqhele 
yenkazimulo ngesaKhe isandla uqobo.   Wonke umuntu 
unomqhele obhalwe elakhe ‘igama elisha’ kanye 
nokuthi:  Ubungcwele kuJehova.!
Zonke izinhliziyo zigcwaliswa yinjabulo 
engenakubaliswa, namaphimbo onke ayaphakama 
ehlabelela izingoma zokudumisa.

139

Ngaphambi kwalesosixuku esisindisiwe, kumi uMuzi 
oNgcwele.  UJesu uvula gengelezi amasango eperile, 
ukuze labo abagcine imiyalo kaJesu nokubekezela 
kwaKhe bangene.!
Lapho babona iParadesi likaNkulunkulu, ikhaya lika 
Adamu engakaweli esonweni.!
Bese kuzwakala lelozwi, elimnandi ukwedlula noma 
yimuphi umculo, lithi:  Umzabalazo wenu usuphelile.

140

Mathewu 25:34!
Zanini nina enibusisiwe nguBaba, nidle ifa lombuso 
eniwulungiselweyo selokhu kwasekelwa umhlaba.  
Mathewu 25:34.

141

Yithemba lethu leli.  Kulapho siya khona.  Yikusasa 
lethu.!
Singahlala noKristu kuze kubephakade ezulwini.!
Uma singase silahlekelwe ukuphila kwaphakade, 
siyobe silahlekelwe yikho konke.!
Uma singalahlekelwa yizulu, siyobe silahlekelwe yikho 
konke.!
Uma singakulungele ukubuya kukaKristu osekuseduze, 
siyophuthelwa yisehlakalo esikhulu kunazo zonke 
emlandweni womhlaba.!
UJesu uthi:  Woza uzothethelelwa.!
Woza uzothola isihawu.!
Woza uzothola amandla phezu kwezono zakho.!
Woza ekuphileni okuphakade.!
Woza uzongena embusweni waMi.!
Uyasanyjeka yini lesimemo saKhe khona manje na?!
Uma ufisa ukuphila ngunaphakade embusweni waKhe,  
sukuma khona manje njengoba sithandaza.


